
Efni: Umsögn - Framkvæmdaleyfi – Örlygshafnarvegur (612) Hvallátrar og Hvalsker - 

Vesturbyggð 

 

Vísað er til erindis skipulagsfulltrúa Vesturbyggðar er barst 7. nóvember sl. þar sem óskað 

er umsagnar Umhverfisstofnunar um framkvæmdaleyfi vegna Örlygshafnarvegar (612) um 

Hvallátrar annars vegar og um Hvalsker í Sauðlauksdal hins vegar.  

Í greinargerð kemur fram að Vegagerðin hefur óskað eftir framkvæmdaleyfi fyrir 

Örlygshafnarveg á tveimur stöðum, annars vegar endurbyggingu vegar á um 2 km vegkafla 

um Hvallátra og hins vegar 4 km kafla við Hvalsker. 

Umhverfisstofnun vill vekja athygli á að lög um náttúruvernd eru nr. 60/2013. 

Vegagerð um Hvallátra 

Umhverfisstofnun bendir á að stofnunin veitti umsögn varðandi aðalskipulagsbreytingu 

Vesturbyggðar vegna Hvallátra árið 2020 1  og til Skipulagsstofnunar vegna mats á 

umhverfisáhrifum2 og eiga þær umsagnir því við um þetta verkefni.  

Vegagerð um Hvalsker 

Umhverfisstofnun bendir á að stofnunin veitti umsögn til Skipulagsstofnunar dags. 29. apríl 

2015, en sú umsögn nær reyndar til lengri kafla3 og aðra dags. 21. mars 2016.4  

Votlendi 

Umhverfisstofnun bendir á að votlendið við Hvallátra og leirurnar sem vegurinn fer um við 

Hvalsker njóta sérstakrar verndar samkvæmt 61. gr. laga nr. 60/2013 um náttúruvernd.  

Í 61. gr. laganna er kveðið á um sérstaka vernd þeirra vistkerfa og jarðminja sem taldar eru 

upp í 1. mgr. og 2. mgr. sama ákvæðis. Samkvæmt 3. mgr. ákvæðisins ber að forðast röskun 

https://ust.is/library/Skrar/Umsagnir/Skipulagstillogur/Tillaga%20-%20breyting%20%c3%a1%20a%c3%b0alskipulagi%20Vesturbygg%c3%b

0ar%202006%20-%202018%20og%20deiliskipulagi%20vegna%20legu%20%c3%96rlygshafnar%20um%20Hvall%c3%a1tur.pdf 
2 https://ust.is/library/Skrar/Umsagnir/Mat-a-

%20Vesturbygg%c3%b0.pdf 
3 https://ust.is/library/Skrar/Umsagnir/Mat-a-umhverfisahrifum/Orlygshafnarvegur_290515.pdf 
4 https://ust.is/library/Skrar/Umsagnir/Mat-a-umhverfisahrifum/Orlygshofn_210316.pdf 



 

þeirra náttúrufyrirbæra, sem undir greinina falla, nema brýna nauðsyn beri til og ljóst að 

aðrir kostir séu ekki fyrir hendi. Í greinargerð með frumvarpi til laga um náttúruvernd er með 

orðalaginu „brýn nauðsyn“ lögð áhersla á að einungis mjög ríkir hagsmunir geti réttlætt 

röskun og þá fyrst og fremst brýnir almannahagsmunir. 

Auk þess eru leirurnar mikilvæg fæðusvæði fugla, en vegagerð getur valdið truflun. 

Stofnunin bendir á að skylt er að afla framkvæmdaleyfis, eða eftir atvikum byggingarleyfis, 

vegna allra framkvæmda sem fela í sér röskun á svæðum sem njóta sérstakrar verndar, sbr. 

skipulagslög og lög um mannvirki. Á þetta að tryggja að tekið sé til ítarlegrar skoðunar hvort 

framangreint skilyrði sé uppfyllt. Við mat á leyfisumsókn ber að vega saman mikilvægi 

náttúruminjanna sem í húfi eru og hagsmuni af fyrirhugaðri framkvæmd. Við matið skal litið 

til verndarmarkmiða 2. og 3. gr. laga nr. 60/2013 um náttúruvernd, auk þess sem tekið skal 

mið af mikilvægi minjanna og sérstöðu í íslensku og alþjóðlegu samhengi, sbr. 3. og 4. mgr. 

61. gr. laganna. 

Ákveði leyfisveitandi að veita leyfi þrátt fyrir framangreint skal hann, með vísan í 5. mgr. 61. 

gr. náttúruverndarlaga, rökstyðja þá ákvörðun sérstaklega og gera grein fyrir öðrum kostum 

sem skoðaðir hafa verið sem mögulegir valkostir við útfærslu framkvæmdarinnar og 

ástæðum þess að þeir urðu ekki fyrir valinu. Einnig skal gera grein fyrir fyrirhuguðum 

mótvægisaðgerðum, sem og mögulegri endurheimt náttúruverðmæta þegar það á við. Þá 

skal afrit af útgefnu leyfi sent Umhverfisstofnun, sbr. 6. mgr. ákvæðisins. 

Þess má einnig geta að leyfisveitanda er heimilt, skv. 5. mgr. 61. gr. náttúruverndarlaga, að 

binda leyfi þeim skilyrðum sem eru nauðsynleg til að draga úr áhrifum framkvæmdarinnar 

á þau náttúrufyrirbæri sem verða fyrir röskun.  

Vatnamál 

Umhverfisstofnun bendir á að þar sem tillagan getur haft áhrif á vatn þarf að fjalla um áhrif 

tillögunnar á vatn í samræmi við lög nr. 36/2011 um stjórn vatnamála og vatnaáætlun 2022-

2027 5  í greinargerð. Lögin ná yfir grunnvatn og allt yfirborðsvatn (þ.e. straumvötn, 

stöðuvötn, árósavatn,  strandsjó, lón og jökla).  

Fram kemur í  28. gr. laganna þar sem fjallað er um réttaráhrif vatnaáætlunar, að opinberar 

áætlanir á vegum stjórnvalda, svo sem vegna skipulagsmála, náttúruverndar, orkunýtingar 

og samgangna, skulu vera í samræmi við þá stefnumörkun um vatnsvernd sem fram kemur 

í vatnaáætlun og lögum nr. 36/2011 um stjórn vatnamála. Jafnframt kemur fram að  við 

afgreiðslu umsóknar um leyfi til nýtingar vatns og við aðra leyfisveitingu til framkvæmda á 

grundvelli vatnalaga, laga um rannsóknir og nýtingu á auðlindum í jörðu og um leyfi á 

grundvelli skipulagslaga og laga um mannvirki skal leyfisveitandi tryggja að leyfið sé í 

samræmi við þá stefnumörkun um vatnsvernd sem fram kemur í vatnaáætlun. 

Til að leyfisveitendur geti tryggt að leyfi séu í samræmi við lögin og þá stefnumörkun um 

vatnsvernd sem fram kemur í vatnaáætlun þarf að liggja fyrir mat á áhrifum 

framkvæmdarinnar á viðkomandi vatnshlot sem leyfisveitandi tekur afstöðu til í 

leyfisveitingarferlinu. Framkvæmdaraðili þarf að meta áhrif fyrirhugaðra framkvæmda á þá 

gæðaþætti sem skilgreindir hafa verið fyrir þau vatnshlot sem um ræðir til að meta hvort 

framkvæmdirnar munu valda því að vatnshlotið nái ekki umhverfismarkmiðum. Sjá nánar á 

vefsíðu stjórnar vatnamála.6 Slíkt áhrifamat skal m.a. innihalda upplýsingar um:  

 Vatnshlotið sem um ræðir, núverandi ástand þess og umhverfismarkmið.  

 Áhrif vegna framkvæmdarinnar og hvernig hún hefur áhrif á gæðaþætti sem eru 

notaðir til að ástandsmeta vatnshlotin. Ef greind eru líkleg neikvæð áhrif, bein eða 

óbein, á gæðaþættina vegna framkvæmdarinnar þarf að gera sérstaklega grein fyrir 

þeim tengslum og umfangi áhrifanna.  

 Mat á því hvort framkvæmdin valdi því að umhverfismarkmið sem sett hafa verið fyrir 

vatnshlotin náist ekki.  

 Hugsanlegar mótvægisaðgerðir til að koma í veg fyrir neikvæð áhrif (þ.e. ef kemur í 

ljós að umhverfismarkmiðin nást ekki).  

 Samlegðaráhrif allrar starfsemi (núverandi og fyrirhugaðri) sem hafa eða geta haft 

áhrif á vatnshlotið. 

Einnig bendir Umhverfisstofnun á að mikilvægt er að framkvæmdaraðilar séu upplýstir um 

að ítarlegra áhrifamat þarf að liggja fyrir áður en leyfi fyrir framkvæmdir og/eða starfsemi er 

veitt. Þau framkvæmdaleyfi sem sveitarfélagið gefur út þurfa að vera í samræmi við 

stefnumörkun vatnaáætlunar og lög um stjórn vatnamála.  

 

Virðingarfyllst, 

 

Axel Benediktsson 

sérfræðingur 

Edda Sigríður Freysteinsdóttir 
sérfræðingur 

